
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 60 22-06-2026-ല്‍ മറുപടിയ്ക്ക്

സംസ്ഥാനത്തിന്റെ അടുത്ത അഞ്ച് വർഷത്തെ കടബാധ്യത

ചോദ്യം ഉന്നയിച്ച അംഗങ്ങൾ

ശ്രീ. മഞ്ഞളാംകുഴി അലി

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  സംസ്ഥാന സർക്കാർ അടുത്ത അഞ്ച് വർഷങ്ങളിലായി അടയ്ക്കേണ്ടി വരുന്ന വിവിധ

കടബാധ്യതകൾ ഏതൊക്കെയാണെന്നും ഓരോ വർഷവും എത്ര തുക വീതമാണ് വിവിധ ഇനങ്ങളില്‍

തിരിച്ചടയ്ക്കേണ്ടി വരുന്നത് എന്നുമുള്ള വിശദാംശം ലഭ്യമാക്കാമോ;

മറുപടി:                 2024-25 വര്‍ഷത്തേക്കുള്ള അക്കൗണ്ടന്റ് ജനറലിന്റെ ഫിനാന്‍സ്

അക്കൗണ്ട്സില്‍ 2024-25 സാമ്പത്തിക വര്‍ഷത്തെ പൊതുകടത്തെ

അടിസ്ഥാനപ്പെടുത്തി ഉള്‍പ്പെടുത്തിയിട്ടുള്ള സര്‍ക്കാരിന്റെ വിവിധ വര്‍ഷങ്ങളിലുള്ള

വായ്പാ തിരിച്ചടവ് സംബന്ധിച്ച സ്റ്റേറ്റ്മെന്റ് 17 അനുബന്ധമായി ചേര്‍ക്കുന്നു. 

(ബി)  കിഫ്ബി, കേരള സാമൂഹ്യ സുരക്ഷ പെൻഷൻ ലിമിറ്റഡ് തുടങ്ങിയ സ്ഥാപനങ്ങൾ മുഖേന

ബജറ്റിന് പുറത്തുള്ള കടമെടുപ്പ് വഴി ഓരോ സ്ഥാപനത്തിനും നിലവിലുള്ള കടബാധ്യത

എത്രയാണെന്നും, ഈ സ്ഥാപനങ്ങൾ ഓരോന്നും അടുത്ത അഞ്ച് വർഷം വിവിധ കടബാധ്യതകളുടെ

ഇനത്തില്‍ തിരിച്ചടയ്ക്കേണ്ടി വരുന്ന തുക എത്ര വീതമെന്നും, സ്ഥാപനവും ഇനവും തിരിച്ച് വിശദാംശം

ലഭ്യമാക്കാമോ;

മറുപടി:         കേരള സോഷ്യൽ സെക്യൂരിറ്റി പെൻഷൻ ലിമിറ്റഡിന് (KSSPL) നിലവിൽ

17,175.34 കോടി രൂപയുടെ ബാധ്യതയുണ്ട്. വായ്പാ കരാർ വ്യവസ്ഥകൾ പ്രകാരം മൂന്ന്

മാസം, ആറ് മാസം, ഒരു വർഷം എന്നിങ്ങനെയുള്ള കാലാവധിയിലാണ് വായ്പകൾ

സമാഹരിച്ചിട്ടുള്ളതും കാലാവധി പൂർത്തിയാകുമ്പോൾ ആയത് പുതുക്കി വരുന്നതും, വായ്പ

വിതരണം ചെയ്ത സ്ഥാപനം തിരിച്ചടവ് ആവശ്യപ്പെടുന്ന മുറയ്ക്ക് മാത്രമാണ് കമ്പനി വായ്പ

തിരിച്ചടവ് നടത്തിവരുന്നത്.   31.03.206 –ലെ കണക്കുകള്‍ പ്രകാരം കിഫ്ബിയുടെ

ശേഷിക്കുന്ന കടബാധ്യത 32,187.47 കോടി രൂപയാണ്.   ഇതില്‍ അടുത്ത അഞ്ച്

വര്‍ഷത്തേക്കുള്ള തിരിച്ചടവ് 17,220.11 കോടി രൂപയാണ്.

(സി)  നിലവിലെ സാമ്പത്തിക കണക്കുകളുടെ അടിസ്ഥാനത്തില്‍ അടുത്ത അഞ്ച് വര്‍ഷം

സംസ്ഥാനത്തിന് കടമെടുക്കാവുന്ന തുക, ഓരോ വര്‍ഷവും എത്ര വീതമാണെന്നുള്ള വിശദാംശം

ലഭ്യമാക്കാമോ?



മറുപടി:         കേന്ദ്ര ധനകാര്യ കമ്മീഷൻ ശിപാർശയുടെ അടിസ്ഥാനത്തിലാണ് കേന്ദ്ര

സർക്കാർ ഓരോ വർഷവും സംസ്ഥാനത്തിന് വായ്പ പരിധി നിശ്ചയിച്ചു നൽകുന്നത്.

പതിനാറാം ധനകാര്യ കമ്മീഷൻ ശിപാർശയുടെ അടിസ്ഥാനത്തിൽ 2026-27 മുതലുള്ള

അടുത്ത 5 വർഷത്തെ വായ്പാ പരിധി സംസ്ഥാനത്തിന്റെ മൊത്ത

ആഭ്യന്തരോത്പാദനത്തിന്റെ 3 ശതമാനമാണ്.കേന്ദ്ര സർക്കാർ അതത് സാമ്പത്തിക

വർഷങ്ങളിൽ സംസ്ഥാനങ്ങൾക്കായി നിശ്ചയിക്കുന്ന പ്രതീക്ഷിത മൊത്ത

ആഭ്യന്തരോത്പാദനത്തിന്റെ അടിസ്ഥാനത്തിൽ, അതത് സാമ്പത്തിക വർഷങ്ങളിൽ

കേന്ദ്ര സർക്കാരിൽ നിന്ന് ലഭ്യമാകുന്ന കടമെടുപ്പ് മാർഗ്ഗനിർദ്ദേശങ്ങളിലാണ്

സംസ്ഥാനത്തിന്റെ വായ്പ പരിധി വ്യക്തമാക്കുന്നത്. പ്രസ്തുത മാർഗ്ഗനിർദ്ദേശങ്ങൾ അതത്

സാമ്പത്തിക വർഷങ്ങളിലാണ് സംസ്ഥാനത്തിന് ലഭ്യമാക്കുന്നത്. ആയതിന്റെ

അടിസ്ഥാനത്തിലാണ് സംസ്ഥാനത്തിന് കടമെടുക്കാവുന്ന തുക ഓരോ വർഷവും

നിശ്ചയിക്കപ്പെടുന്നത്.

സെക്ഷൻ ഓഫീസർ

